
Ysgariad
Genesis 2:18,24
-  18 Dwedodd yr Arglwydd Dduw wedyn, “Dydy e ddim yn beth da i'r dyn fod ar ei ben ei hun. Dw i'n mynd i wneud cymar iddo i'w gynnal.” ... 24 Dyna pam mae dyn yn gadael ei dad a'i fam ac yn cael ei uno â'i wraig. Maen nhw'n dod yn uned deuluol newydd.
Mathew 19:6

-  Dim dau berson ar wahân ydyn nhw wedyn, ond uned. Felly ddylai neb wahanu beth mae Duw wedi ei uno.
Deuterenomium 24:1-4 -  Os ydy dyn wedi priodi gwraig, ac wedyn yn darganfod rhywbeth amdani sy'n codi cywilydd arno, rhaid iddo roi tystysgrif ysgariad iddi cyn ei hanfon hi i ffwrdd. 2 Ar =ol iddi ei adael, mae hi'n rhydd i ail-briodi. 3 Os ydy'r ail =wr ddim yn hapus gyda hi, rhaid iddo yntau roi tystysgrif ysgariad iddi cyn ei hanfon hi i ffwrdd. Os bydd hynny'n digwydd, neu os bydd e'n marw, 4 dydy'r g=wr cyntaf ddim i gael ei chymryd hi'n =ol, am ei bod bellach yn aflan. Fyddai peth felly ddim yn iawn yng ngolwg yr Arglwydd. Rhaid i chi beidio dod =a pechod ar y wlad mae'r Arglwydd eich Duw yn ei roi i chi i'w hetifeddu.
Mathew 19:8

-  Wyddoch chi pam wnaeth Moses ganiatáu i chi ysgaru eich gwragedd?” meddai Iesu. “Am fod pobl fel chi mor ystyfnig! Ond dim felly oedd hi ar y dechrau.
Mathew 5:32

-  Ond dw i'n dweud wrthoch chi fod dyn sy'n ysgaru ei wraig am unrhyw reswm ond ei bod hi wedi bod yn anffyddlon iddo, yn gwneud iddi hi odinebu. Hefyd mae dyn sy'n priodi gwraig sydd wedi cael ysgariad yn godinebu.
Mathew 19:9

-  Wir i chi, mae unrhyw un sy'n ysgaru ei wraig er mwyn priodi gwraig arall yn godinebu, oni bai fod ei wraig wedi bod yn anffyddlon iddo.
Genesis 2:24

-  Dyna pam mae dyn yn gadael ei dad a'i fam ac yn cael ei uno â'i wraig. Maen nhw'n dod yn uned deuluol newydd.
1 Corinthiaid 7:15
-  (Ond wedyn, os ydy’r gŵr neu’r wraig sydd ddim yn credu yn mynnu gadael y berthynas, gadewch iddyn nhw fynd. Dydy’r partner sy’n Gristion ddim yn gaeth mewn achos felly. Mae Duw am i ni fyw mewn heddwch).
Colosiaid 3:19

-  Rhaid i chi’r gwŷr garu’ch gwragedd a pheidio byth bod yn gas wrthyn nhw.
1 Pedr 3:7

-  Agwedd felly ddylai fod gynnoch chi wŷr hefyd. Dylech feddwl bob amser am les eich gwragedd, a'u parchu nhw a gofalu amdanyn nhw. Y wraig ydy’r partner gwannaf yn gorfforol, ond mae’n rhaid cofio eich bod chi’ch dau yn rhannu’r bywyd mae Duw wedi ei roi mor hael. Os na wnewch chi hyn fydd Duw ddim yn gwrando ar eich gweddïau chi.

